
Mae’n egluro’r ymgynghoriad cymunedol wedi’i dargedu 
y bydd Green GEN Cymru yn ei gynnal gyda chymunedau 
ym Mhowys a Swydd Amwythig ger y newidiadau i’n 
cynigion ar gyfer y Prosiect.

Fe wnaethom gynnal cam cyntaf yr ymgynghoriad 
anstatudol rhwng 6 Medi ac 18 Hydref 2023. Yna, fe 
gynhaliom ymgynghoriad statudol rhwng 19 Chwefror 
2025 ac 16 Ebrill 2025.

Fe wnaethom nodi sut roeddem yn bwriadu ymgynghori 
mewn Datganiad o Ymgynghori Cymunedol a 
gyhoeddwyd ym mis Ionawr 2025, ac fe wnaethom 
gynnal yr ymgynghoriad statudol yn unol â’r Datganiad 
Ymgynghori Cymunedol.

Yn dilyn yr ymgynghoriad statudol ym mis Ebrill 2025, 
fe wnaethom adolygu’r holl adborth a gafwyd i’r 
ymgynghoriad a chynnal rhagor o asesiadau a gwaith 
arolygu i helpu i lywio’r cynigion. Yn sgil yr adborth a’r 
wybodaeth dechnegol ychwanegol, rydym ni nawr yn 
ystyried gwneud rhai newidiadau i’n cynigion mewn 
nifer o leoliadau, gan gynnwys mireinio aliniad yr orsaf 
newid ger is-orsaf arfaethedig y National Grid yn Lower 
Frankton, a newidiadau i leoliad Is-orsaf Gasglu Cors 
y Garreg.

Felly, rydym yn cynnig cynnal ymgynghoriad statudol 
wedi’i dargedu i roi gwybod i ymgyngoreion am  
y newidiadau a’r diweddariadau arfaethedig hyn.  
Fe wnaethom gynllunio’r ymgynghoriad cymunedol 
wedi’i dargedu yn unol â’r canllawiau (Deddf Cynllunio 
2008: Cam cyn ymgeisio ar gyfer Prosiectau Seilwaith o 
Arwyddocâd Cenedlaethol, paragraff 020) a gyhoeddwyd 
ym mis Ebrill 2024 gan yr Adran Ffyniant Bro, Tai 
a Chymunedau (y Weinyddiaeth Tai, Cymunedau a 
Llywodraeth Leol erbyn hyn):

“Wrth ddeall a fu newid arwyddocaol a sylweddol, dylai 
ymgeiswyr ystyried y ffactorau arweiniol canlynol:

•	 maint y newid o’i gymharu â’r cynigion yr ymgynghorwyd 
arnynt yn flaenorol yn gyffredinol;

•	 nifer yr effeithiau amgylcheddol sylweddol waeth 
o’u cymharu â’r hyn sydd wedi bod yn destun 
ymgynghoriadau blaenorol; a

•	 lefel budd y cyhoedd, a’r tebygolrwydd y byddai 
buddiant o’r fath yn haeddu ystyriaeth bellach yng 
nghyd-destun y newid hwnnw”

“Ar gyfer unrhyw newid arwyddocaol i ran o’r cais 
arfaethedig lle nad oes newid sylfaenol i’r prosiect yn ei 
gyfanrwydd, er enghraifft os oes agweddau llinol lle mae 
gwybodaeth newydd yn arwain at aliniad newydd ar gyfer 
adran benodol o’r cynnig, ac a ellir mabwysiadu dull wedi’i 
dargedu ar gyfer ymgynghori pellach, sy’n gallu mynd 
i’r afael yn gymesur â’r rhwymedigaethau ymgynghori 
penodol sy’n codi.”

“Gall ymgynghori wedi’i fod yn statudol neu’n anstatudol 
neu gyfuniad o’r ddau yn dibynnu ar a nodwyd pobl 
newydd sydd angen ymgynghori â nhw o dan adran 42 
o’r Ddeddf Cynllunio, ond ni fydd ymgynghoriad wedi’i 
dargedu yn ei gwneud yn ofynnol i ddarparu Gwybodaeth 
Amgylcheddol Ragarweiniol cyn belled fod gwybodaeth 
gymesur a phriodol am oblygiadau amgylcheddol unrhyw 
newidiadau, lle bo angen.”

Byddwn yn cynnal ymgynghoriad statudol wedi’i dargedu 
oherwydd gall y newidiadau arfaethedig i’r llinell uwchben 
bresennol a’r diwygiadau i’r is-orsaf gasglu a’r orsaf 
newid effeithio ar dirfeddianwyr newydd nad ydym 
wedi ymgynghori â nhw eto. Mae’r strategaeth yma 
yn nodi sut byddwn yn cynnal yr ymgynghoriad hwn 
gyda’r egwyddorion a’r dulliau a nodir yn y Datganiad 
o Ymgynghori Cymunedol ac yn unol â Deddf Cynllunio 
2008 a chanllawiau perthnasol.

CYFLWYNIAD

Mae Strategaeth yr Ymgynghoriad Cymunedol Statudol wedi’i 
dargedu hwn yn ymwneud â newidiadau arfaethedig i Brosiect 
Vyrnwy Frankton (y Prosiect) Green Generation Energy Networks 
Cymru (Green GEN Cymru).

Ymgynghoriad statudol 
wedi’i dargedu

Rydym yn ymgynghori â thrigolion mewn ardaloedd 
lle rydym yn ystyried gwneud newidiadau i’r Prosiect 
arfaethedig a gyflwynwyd i’r cyhoedd yn ein hymgynghoriad 
statudol rhwng 19 Chwefror - 16 Ebrill 2025. Dyma’r 
meysydd y cynigir eu newid:

•	 Ardal Newid 1: Newid lleoliad yr is-orsaf gasglu i’r 
gogledd-orllewin o Gors y Garreg    

•	 Ardal Newid 2: Gogledd-ddwyrain o Gefn Coch 
newidiadau i dyrau 6 i 17, 22 i 28 a 30 i 39 

•	 Ardal Newid 3: De-ddwyrain o Allt y Main newidiadau 
i dyrau 65 i 69 a 76 i 80  

•	 Ardal Newid 4: De o Lansantffraid-ym-Mechain 
newidiadau i dyrau 87 i 94, tyrau 92 i 98 a thyrau 
103 i 109  

•	 Ardal Newid 5: De o Lanymynech newidiadau i dyrau 
116 i 122 a thyrau 122 i 130  

•	 Ardal Newid 6: Rhwng Pant a Crickheath newidiadau 
i dyrau 134 i 138 a thŵr 141  

•	 Ardal Newid 7: Gorsaf Newid Lower Frankton a thyrau 
168 i 172

Mae’r newidiadau arfaethedig mewn ymateb i adborth 
ac asesiadau pellach ynghyd â rhagor o wybodaeth a 
ddarparwyd ar gyfer is-orsaf arfaethedig y National Grid 
ger Lower Frankton.

Mae cyfres o newidiadau bychain eraill wedi’u gwneud 
ar hyd y llwybr mewn ymateb i awgrymiadau gan 
dirfeddianwyr a rhanddeiliaid neu welliannau dylunio 
eraill, ond nid ymgynghorir ar y newidiadau hynny fel  
rhan o’r ymarfer ymgynghori cymunedol hwn.

Ymgynghori â’r gymuned
Rydym yn ymgynghori â perchnogion a deiliaid ym 
mhob ardal lle rydym yn ystyried gwneud newidiadau i’r 
Prosiect. Ar gyfer pob un o’r meysydd newid arfaethedig, 
rydym wedi datblygu ardal ymgynghori o 1km. Byddwn 
yn ysgrifennu at breswylwyr ym mhob un o’r parthau 
ymgynghori hyn i roi gwybod iddynt am y newidiadau 
arfaethedig ar gyfer eu hardal benodol.

Byddwn yn rhoi gwybod i randdeiliaid am yr amseroedd 
manwl. Bydd dyddiadau a manylion am sut i gymryd rhan 
yn yr ymgynghoriad hefyd yn cael eu cyhoeddi ar wefan 
y Prosiect.

Byddwn yn ymgynghori gan ddefnyddio amrywiaeth 
o ddulliau i helpu i egluro ein cynigion ac annog pobl 
i roi eu sylwadau.

Bydd llythyr yn cael ei anfon at bob eiddo a busnes yn yr 
ardaloedd ymgynghori yn egluro beth yw’r ymgynghoriad 
statudol wedi’i dargedu a sut mae rhoi adborth.

Byddwn hefyd yn rhoi cyhoeddusrwydd i’r 
ymgynghoriad drwy:

•	 wefan y prosiect

•	 gohebiaeth â thrigolion cyfagos

•	 e-fwletin i danysgrifwyr ar y we

•	 cyswllt â mudiadau nad ydym yn Clywed Ganddynt yn Aml

Cyfarfodydd Briffio
Byddwn yn cynnig cyfarfodydd briffio, i ddarparu 
gwybodaeth am yr ymgynghoriad statudol wedi’i dargedu 
ac i ymateb i unrhyw gwestiynau, i’r rhanddeiliaid canlynol:

•	 Aelodau Seneddol

•	 Aelodau o’r Senedd

•	 Cynghorwyr ward

•	 Cynghorau cymuned/plwyf

Digwyddiadau Ymgynghori
Bydd y digwyddiadau ar ffurf sesiynau galw heibio, 
a byddant yn cael eu cynnal mewn lleoliadau addas  
a hygyrch i’r cyhoedd ger yr ardal ymgynghori.

Dyma’r dyddiadau a amseroedd arfaethedig ar gyfer  
y digwyddiadau. Byddwn yn cadarnhau’r dyddiadau  
yn nes at y cyfnod ymgynghori.

Dydd Gwener 13 Chwefror  
10:00 – 13:00 �Neuadd Gyhoeddus ac Institiwt  

Llanfair Caereinion

Dydd Gwener 13 Chwefror  
15:00 – 18:00 Neuadd Gymunedol Llansantffraid

Dydd Sadwrn 14 Chwefror  
9:00 – 12:00 Neuadd Bentref Welsh Frankton

Pe bai angen newid neu ganslo’r digwyddiadau am 
unrhyw reswm, byddai’r mesurau lliniaru mwyaf priodol 
yn cael eu nodi fesul achos mewn ymgynghoriad â’r 
Awdurdod Cynllunio Lleol perthnasol.

Deunyddiau ymgynghori

Ymgysylltiad yr Ymgynghoriad 
Statudol wedi’i dargedu

Bydd gan bob newid arfaethedig ei set ei hun o 
ddeunyddiau. Bydd yr holl ddogfennau sy’n berthnasol i 
Bowys yn cael eu darparu yn Gymraeg ac yn Saesneg.

•	 Taflen Ymgynghori (ar gyfer pob ardal newid) 

•	 Goblygiadau Amgylcheddol y Newidiadau 

•	 Adroddiad Cryno ar yr Effaith Amgylcheddol

•	 Cwestiynau Cyffredin (ar-lein yn unig)

•	 Gwefan wedi’i Diweddaru

•	 Mapiau wedi’u Hargraffu

•	 Datganiad o Ymgynghoriad Cymunedol – Ymgynghoriad 
Statudol 2025

•	 Adroddiad Gwybodaeth Amgylcheddol Rhagarweiniol – 
Ymgynghoriad Statudol 2025

•	 Adroddiad Gwybodaeth Amgylcheddol Rhagarweiniol – 
Atodiadau – Ymgynghoriad Statudol 2025

•	 Adroddiad Gwybodaeth Amgylcheddol Rhagarweiniol – 
Ffigurau – Ymgynghoriad Statudol 2025

•	 Adroddiad Gwybodaeth Amgylcheddol Rhagarweiniol – 
Crynodeb Annhechnegol – Ymgynghoriad Statudol 2025

•	 Cynllun Lleoliad

•	 Cynlluniau Ymgynghori

•	 Cynlluniau Gosod Nodweddiadol ar gyfer Adeiladu

•	 Darluniadau Nodweddiadol o Dyrrau a Sylfeini

•	 Darluniadau Cynllun Safle

•	 Strategaeth Gysylltu â’r Grid Cam 3 – Ymgynghoriad 
Statudol 2025

•	 Dogfen Aliniad y Llwybr – Ymgynghoriad Statudol 2025

•	 Canllaw i’r Cynlluniau

•	 Hysbysiad Adran 42

•	 Hysbysiad Adran 46

•	 Hysbysiad Adran 48

Hygyrchedd – Os hoffai pobl i ddeunyddiau ymgynghori 
gael eu cyflwyno mewn fformatau gwahanol, byddwn yn 
ystyried hyn ar gais.

RHADBOST 
RHADBOST 
Green GEN 
Cymru V2F

info@greengen 
vyrnwyfrankton.com

www.greengen 
vyrnwyfrankton.com

0800 
915 3590

Ymateb i’r ymgynghoriad
Gall pobl gyflwyno eu hadborth drwy’r dulliau canlynol:

Drwy e-bost: info@greengenvyrnwyfrankton.com

Yn ysgrifenedig: RHADBOST Green GEN Cymru V2F

Bydd yr adborth i bob maes y cynigir ei newid yn cael ei 
adolygu ar wahân a dim ond adborth sy’n berthnasol i’r 
newidiadau hynny y byddwn yn ei ddadansoddi.

Byddwn yn ymateb i ymholiadau a dderbynnir am logisteg 
yr ymgynghoriad ei hun, manylion y digwyddiadau sy’n 
cael eu cynnal, argaeledd deunyddiau ymgynghori neu 
gyngor ar sut i gyflwyno ymateb. Mae Green GEN Cymru 
yn cymryd preifatrwydd data o ddifrif a bydd yr holl 
ddata’n cael ei gadw yn unol ag arferion gorau GDPR.


